
GOUVÈNÈ CUOMO ANONSE $6,4 MILYON DOLA NAN FINANSMAN POU EDE KILTIVATÈ YO REDUI 

DEPANS YO AVÈK PWOJÈ EFIKASITE ENÈJI 

 

Jodi a, Gouvènè Andrew M. Cuomo te anonse $6,4 milyon dola nan finansman pou ede kiltivatè yo redui 

depans yo nan enèji, pou pwoteje anviwònman an, epitou pou rete valab sou plan ekonomik. Nouvo 

finansman sa a ap agrandi yon pwogram ki gen siksè yo te lanse nan ane 2011, ki deja ede 170 bitasyon 

agrikòl nan fè ekonomi $850.000 dola nan enèji chak ane, epi pou redui itilizasyon enèji a 6.800 

megawat pa èdtan. 

 

Pwogram Efikasite Enèji nan Agrikilti (Agriculture Energy Efficiency Program – AEEP) ki anba kontwòl 

York State Energy Research and Development Authority (NYSERDA) ap fasilite verifikasyon nan enèji pou 

ede idantifye mezi efikasite nan enèji epi li bay finansman ki peye pou 75 pousan depans egzekisyon 

pwojè efikasite nan elektrisite ak gaz nan bitasyon agrikòl yo ak pwodiktè nan bitasyon agrikòl yo.  

 

Gouvènè Cuomo di konsa, “Sektè agrikòl la reprezante yon endistri $4 milya dola nan eta a, epi li se yon 

faktè enpòtan nan ekonomi New York. Pwogram Efikasite Enèji nan Agrikilti pral ede kiltivatè nou yo ak 

pwodiktè nan bitasyon agrikòl yo redui depans yo avèk envestisman nan pwojè ak ekipman pou efikasite 

enèji. Answit, pwojè sa yo ap gen yon enpak k ap bay anpil avantaj nan anviwònman an.” 

 

Francis J. Murray Jr., Prezidan ak Direktè Jeneral NYSERDA, di konsa, “Agrikilti se kè ak nanm eta nou ak 

yon mòdvi ki bay lonè yon fwa pou anpil Nouyòkè. Gouvènè Cuomo te pwomèt pou ede kiltivatè yo rete 

fidèl nan kominote yo epi pou ede yo redui depans yo pou yo vin valab sou plan ekonomik. Menmsi 

bitasyon agrikòl yo ak tretman agrikòl yo kapab bezwen gwo kantite enèji, pwogram AEEP ap ede 

idantifye opòtinite pou ekonomi lajan nan enèji ak konpanse depans enèji ak envestisman efikasite nan 

pwodiksyon an.”  

 

Prim ankourajman pou pwogram nan disponib pou konpanse depans ekipman oswa pwojè, tankou 

enfrastrikti efikasite enèji ak amelyorasyon ak ogmantasyon rannman ki sipòte efikasite nan kouran 

elektrik ak nan gaz natirèl. 

 

Men kèk nan bitasyon agrikòl yo ki kalifye pou jwenn finansman an: vèje, pwodui abaz lèt, espas ki 

fèmen pou pran chalè solèy, legim, vinyòb, sechwa grenn, bitasyon ki pwodui ze ak bèt volay ak lòt 

pwodiksyon anplas nan bitasyon agrikòl yo tankou moulen sid. Men kèk nan modènizasyon pou efikasite 

enèji ki konsène nan pwogram nan: amelyorasyon pwosesis; modènizasyon ekleraj; vantilatè ki bay gwo 

rannman, ponp, ak sistèm motè; ak lòt mezi. Kalifikasyon an limite pou bitasyon agrikòl ki peye nan Frè 

Avantaj Sistèm (System Benefit Charge) nan. 

 

Yo te lanse AEEP nan ane 2011. Premye seri finansman an te mete disponib $3,2 milyon dola pou ede 

bitasyon agrikòl yo vin pi efikas nan enèji, epi poutèt sa, pi valab, pou ede bati ak ranfòse ekonomi riral 

Eta New York.  

 

Anons jodi a vini apre dènye anons Gouvènè Cuomo ki prezante de (2) pwogram pou ede pwodiktè 

pwodui abaz lèt yo bese depans enèji yo epi ede ogmante pwodiksyon yo ak rannman yo. NYSERDA 

double prim ankourajman maksimòm nan pou pwogram transfòmasyon Byogaz Dijestè Anayewobik  

an Elektrisite (Anaerobic Digester Biogas to Electricity – ADG) ant $1 milyon dola apa apeprè $2 milyon 

dola pou chak enstalasyon. Gouvènè te anonse tou $450.000 dola pou yon Pwogram Akselerasyon 

Pwodui abaz Lèt (Dairy Acceleration Program – DAP) ki pral bay sibvansyon ak kowòdone finansman  

ak pwogram teknik pou ede kiltivatè ki enterese agrandi operasyon yo oswa ki enterese ogmante 

efikasite yo.  

 

Pou jwenn plis enfòmasyon sou opòtinite finansman AEEP, konekte sou entènèt nan sitwèb 

http://www.nyserda.ny.gov/Funding-Opportunities/Current-Funding-Opportunities/PON-2644-

Agriculture-Energy-Efficiency-Program.aspx. 

